Коми Республикаса Юралысьöс вежысь Константин Ромаданов тшöктiс Республикаса туй агентстволы дасьтыны шойччан сервис сöвмöдöмö инвесторъясöс кыскöм кузя торъя план.

«Комиссяиö став пырысьлы оз ков сёрнитны мытшöдъяс йылысь, а колö сетны найöс решитöм кузя торъя вöзйöмъяс. Тырмас нин туявны юалöмсö, колö сiйöс пöртны олöмö», - пасйис К.Ромаданов.

Медтöдчана юалöмъяс лыдысь öтиöн лоис сёрни сы йылысь, кыдзи могмöдны автомашина туйяс вылын водительяслы шойччöмлы колана туй сервис. ГИБДД юöр серти, республика мутасын автомашинаяслöн öтувъя кузьтаыс нюжалö 6 сюрс километр сайö. Тайö автомашина туйяс вылын водительяслы могмöдöма сöмын 17 шойччан места.

«Тайö, дерт, оз тырмы. Таысь öтдор, санитарно-гигиеническöй зонаясö быть колö пуктыны асмогасянiнъяс да ёг вылö контейнеръяс. Содтöд позьö сувтöдны эстакада да смотрöвöй канава, медым автомашинаяссö видзöдны техническöй боксянь, а эм кö вузасян да сёян-юан пунктъяс – могмöдны сервис. Та вылö видзöдтöг, машинаяслы сувтланiнъяссö абу лöсьöдöма нормативнöй стандартъяслöн корöмъяс серти. Тайö тырмытöмтор вöсна лёкмö туй вылын видзчысянлун», - пасйис аслас сёрниын Коми Республикаын МВД ГИБДД веськöдланiнса начальник Алексей Осташов.
«Ме сета тöлысь дасьтыны Туй агентстволы инвесторъясöс кыскöм кузя торъя план, медым сервис сöвмöдöм вылö сьöмсö не видзны сьöмкудйысь. Тырмас нин туявны юалöмсö, колö сiйöс пöртны олöмö. Комиссияö став пырысьлы кора сетны ассьыс вöзйöмъяс», - висьталiс республикаса Юралысьöс вежысь.

